
Harihara Stuti

హరిహరస్తుతిః

హరిభక్తా హయవదనం హరభక్తాః ప్రార్థయన్తి   గజవదనమ్ ।
హరిహరభక్తాస్తు వయం గురువదనం ప్రార్థయామహే   ప్రథమమ్  ॥ ౧॥
కపిశరుచిజటామణ్డితహిమకరకోటిస్ఫురన్మణీముకుటః  ।
అవిరలవిభూతిసఙ్గో బహుమాయోమాధవః సుఖం దిశతు ॥౨॥
యోహ్యఙ్గులీయకధరో యోహి కటకవాంశ్చయో హి కుణ్డలవాన్  ।
యః శ్యామలాధికరుచిర్బహుమాయోమాధవః సుఖం దిశతు ॥ ౩॥
నిటిలలసత్తిలకతయా కనకప్రభమధ్యనేత్రదేదీప్రః    ।
ముగ్ధస్మరమదహన్తా  బహుమాయోమాధవః సుఖం దిశతు ॥ ౪॥
గణనాయకతాతోఽయం వేదస్తుత్యో న లోకవాగ్విషయః ।
కాలో వైకుణ్ఠపదో   బహుమాయోమాధవః సుఖం దిశతు ॥ ౫॥
వపుషి కలత్రం  వహతే సానుమతో యః సుతాం న దీనస్య ।
వృషభారోహవిలాసీ బహుమాయోమాధవః సుఖం దిశతు ॥౬॥
యస్య సుతశ్చ స్కన్దః  శ్రీమాన్  బ్రహ్మాణ్డమప్యసమబాణః   ।
దేవాగ్రణ్యో  జితవాన్ బహుమాయోమాధవః సుఖం దిశతు ॥ ౭॥
క్లృప్త్వా  కామపి మాయాం సన్ధ్యావిర్భావసమయకౌతుకవాన్  ।
యోబహుధా నటతి నటో బహుమాయోమాధవః సుఖం దిశతు ॥౮॥
యద్యప్యనన్తనామా శివనామాయం జనైః  సదా జప్యః ।
నను ధీవరో ధ్రువోఽభూద్  బహుమాయోమాధవః సుఖం దిశతు ॥౯॥
వృషభచరో దిగ్వసనో జితేన్ద్రియో  గాఙ్గజలధరో  ధన్వీ ।
లిఙ్గాకృతిరనలాక్షో  ధరణిరథః శమ్భురస్తి గోవిన్దః  ॥ ౧౦॥
చన్ద్రాన్వయమూర్ధన్యో   గోపాలో గరుడవిహరణశ్వేతి ।
హరిరస్తి విరూపాక్షః పశుపతిరపి చన్ద్రశేఖరో  వ్యక్తమ్  ॥ ౧౧॥

హరిహరస్తుతిః

లక్ష్మీవేఙ్కటనామ్నోస్తనయః సన్ శ్రీనివాసాఖ్యః  ।
విప్రో వాజసనేయీ స్తుతిమేకోక్త్యా చకార హరిహరయోః ॥ ౧౨॥
ఇతి శ్రీనివాసవిరచితా  హరిహరస్తుతిః సమ్పూర్ణా ।
స్తోత్రసముచ్చయః  ౨ (౧౦౦)
Two stotra-s, namely Haristuti (78) and

Hariharastuti (100) of Srinivasa, whose Harastuti

was published in the first volume (pp. 291-2),

are included herein. He was the son of Lakshmi

and Venkata and belonged to the Vajasaneyishakha

and Kaushikagotra. Apart from these stotra-s he

is known to have written several other works.

